
কৃষ্ণ  যজুর্বেদীয  তৈত্তিরীয  সংহিতাযাং
ষষ্ঠকাণ্ডে  পঞ্চমঃ  প্রশ্নঃ  –
সোমমন্ত্রব্রাহ্মণনিরূপণং

ও -ন্নমঃ  পরমাত্মনে , শ্রী  মহাগণপতযে  নমঃ ,
শ্রী  গুরুভ্যো  নমঃ  ।  হ॒রিঃ॒  ওম্  ॥

ইন্দ্রো॑  বৃ॒ত্রায॒  বজ্র॒মুদ॑যচ্ছ॒ -থ্স  বৃ॒ত্রো
বজ্রা॒দুদ্য॑তাদবিভে॒ -থ্সো᳚ -ঽব্রবী॒ন্মা  মে॒
প্র  হা॒রস্তি॒  বা  ই॒দ -ম্মযি॑  বী॒র্যং॑  ত -ত্তে॒  প্র
দা᳚স্যা॒মীতি॒  তস্মা॑  উ॒ক্থ্য॑ -ম্প্রায॑চ্ছ॒ -
ত্তস্মৈ᳚  দ্বি॒তীয॒মুদ॑যচ্ছ॒ -থ্সো᳚ -
ঽব্রবী॒ন্মা  ম॒  প্র  হা॒রস্তি॒  বা  ই॒দ -ম্মযি॑
বী॒র্য॑ -ন্ত -ত্তে॒  প্র  দা᳚স্যা॒মীতি॒  [প্র
দা᳚স্যা॒মীতি॑ , তস্মা॑  উ॒ক্থ্য॑মে॒ব ] 1

তস্মা॑  উ॒ক্থ্য॑মে॒ব  প্রায॑চ্ছ॒ -ত্তস্মৈ॑
তৃ॒তীয॒মুদ॑যচ্ছ॒ -ত্তং -বিঁষ্ণু॒রন্ব॑তিষ্ঠত
জ॒হীতি॒  সো᳚ -ঽব্রবী॒ন্মা  মে॒  প্র  হা॒রস্তি॒  বা
ই॒দ -ম্মযি॑  বী॒র্য॑ -ন্ত -ত্তে॒  প্র  দা᳚স্যা॒মীতি॒
তস্মা॑  উ॒ক্থ্য॑মে॒ব  প্রায॑চ্ছ॒ -ত্ত -ন্নির্মা॑য -
ম্ভূ॒তম॑হন্ . য॒জ্ঞো  হি  তস্য॑  মা॒যা -ঽঽসী॒ -
দ্যদু॒ক্থ্যো॑  গৃ॒হ্যত॑  ইন্দ্রি॒যমে॒ব  [ ] 2

ত -দ্বী॒র্যং॑ -যঁজ॑মানো॒  ভ্রাতৃ॑ব্যস্য  বৃঙ্ক্ত॒
ইন্দ্রা॑য  ত্বা  বৃ॒হ -দ্ব॑তে॒  বয॑স্বত॒
ইত্যা॒হেন্দ্রা॑য॒  হি  স  ত -ম্প্রায॑চ্ছ॒ -ত্তস্মৈ᳚
ত্বা॒  বিষ্ণ॑বে॒  ত্বেত্যা॑হ॒  যদে॒ব
বিষ্ণু॑র॒ন্বতি॑ষ্ঠত  জ॒হীতি॒  তস্মা॒ -
দ্বিষ্ণু॑ম॒ন্বাভ॑জতি॒  ত্রির্নির্গৃ॑হ্ণাতি॒
ত্রির্ হি  স  ত -ন্তস্মৈ॒  প্রায॑চ্ছদে॒ষ  তে॒  যোনিঃ॒
পুন॑র্ হবির॒সীত্যা॑হ॒  পুনঃ॑পুন॒ - [পুনঃ॑পুনঃ ,
হ্য॑স্মা -] 3



র্ -হ্য॑স্মা -ন্নির্গৃ॒হ্ণাতি॒  চক্ষু॒র্বা  এ॒ত -
দ্য॒জ্ঞস্য॒  যদু॒ক্থ্য॑ -স্তস্মা॑দু॒ক্থ্যগ্ ম্॑
হু॒তগ্ ম্  সোমা॑  অ॒ন্বায॑ন্তি॒  তস্মা॑দা॒ত্মা
চক্ষু॒রন্বে॑তি॒  তস্মা॒দেকং॒ -যঁন্ত॑ -ম্ব॒হবো -
ঽনু॑  যন্তি॒  তস্মা॒দেকো॑  বহূ॒না -ম্ভ॒দ্রো  ভ॑বতি॒
তস্মা॒দেকো॑  ব॒হ্বীর্জা॒যা  বি॑ন্দতে॒  যদি॑
কা॒মযে॑তা -দ্ধ্ব॒র্যু -রা॒ত্মানং॑ -যঁজ্ঞ
যশ॒সেনা᳚ -র্পযেয॒ -মিত্য॑ন্ত॒রা -ঽঽহ॑ব॒নীয॑ -ঞ্চ
হবি॒র্ধান॑ -ঞ্চ॒  তিষ্ঠ॒ন্নব॑  নযে - [নযেত্ ,
আ॒ত্মান॑মে॒ব ] 4

-দা॒ত্মান॑মে॒ব  য॑জ্ঞযশ॒সেনা᳚র্পযতি॒  যদি॑
কা॒মযে॑ত॒  যজ॑মানং -যঁজ্ঞ  যশ॒সেনা᳚র্পযেয॒ -
মিত্য॑ন্ত॒রা  স॑দোহবির্ধা॒নে  তিষ্ঠ॒ন্নব॑  নযে॒ -
দ্যজ॑মানমে॒ব  য॑জ্ঞযশ॒সেনা᳚ -র্পযতি॒  যদি॑
কা॒মযে॑ত  সদ॒স্যান্॑  যজ্ঞ  যশ॒সেনা᳚ -
র্পযেয॒মিতি॒  সদ॑  আ॒লভ্যাব॑  নযে -থ্সদ॒স্যা॑নে॒ব
য॑জ্ঞযশ॒সেনা᳚র্পযতি  ॥  5 ॥
(ইতী᳚  – ন্দ্রি॒যমে॒ব  – পুনঃ॑  পুন  – র্নযে॒ত্  –
ত্রয॑স্ত্রিগ্ ম্শচ্চ ) (অ . 1)

আযু॒র্বা  এ॒ত -দ্য॒জ্ঞস্য॒  য -দ্ধ্রু॒ব  উ॑ত্ত॒মো
গ্রহা॑ণা -ঙ্গৃহ্যতে॒  তস্মা॒ -দাযুঃ॑  প্রা॒ণানা॑ -
মুত্ত॒ম -ম্মূ॒র্ধান॑ -ন্দি॒বো  অ॑র॒তি -
ম্পৃ॑থি॒ব্যা  ইত্যা॑হ  মূ॒র্ধান॑ -মে॒বৈনগ্ ম্॑
সমা॒নানা᳚ -ঙ্করোতি  বৈশ্বান॒র -মৃ॒তায॑  জা॒ত -
ম॒গ্নি -মিত্যা॑হ  বৈশ্বান॒রগ্ ম্  হি  দে॒বত॒যা -
ঽঽযু॑ -রুভ॒যতো॑  বৈশ্বানরো  গৃহ্যতে॒  তস্মা॑ -
দুভ॒যতঃ॑  প্রা॒ণা  অ॒ধস্তা᳚ -চ্চো॒পরি॑ষ্টা -
চ্চা॒র্ধিনো॒ -ঽন্যে  গ্রহা॑  গৃ॒হ্যন্তে॒ -ঽর্ধী
ধ্রু॒ব -স্তস্মা॑ - [ধ্রু॒ব -স্তস্মা᳚ত্ , অ॒র্ধ্যবা᳚ -
] 6

-দ॒র্ধ্যবা᳚ -ম্প্রা॒ণো᳚ -ঽন্যেষা᳚ -ম্প্রা॒ণানা॒ -
মুপো᳚প্তে॒ -ঽন্যে  গ্রহা᳚ -স্সা॒দ্যন্তে -
ঽনু॑পোপ্তে  ধ্রু॒বস্তস্মা॑ -দ॒স্থ্নান্যাঃ
প্র॒জাঃ  প্র॑তি॒তিষ্ঠ॑ন্তি  মা॒গ্ ম্॒সেনা॒ন্যা
অসু॑রা॒  বা  উ॑ত্তর॒তঃ  পৃ॑থি॒বী -ম্প॒র্যাচি॑কীর্ 
ষ॒ -ন্তা -ন্দে॒বা  ধ্রু॒বেণা॑দৃগ্ ম্হ॒ -ন্ত -
দ্ধ্রু॒বস্য॑  ধ্রুব॒ত্বং -যঁ -দ্ধ্রু॒ব  উ॑ত্তর॒ত -
স্সা॒দ্যতে॒  ধৃত্যা॒  আযু॒র্বা  এ॒ত -দ্য॒জ্ঞস্য॒  য



-দ্ধ্রু॒ব  আ॒ত্মা  হোতা॒  যদ্ধো॑তৃচম॒সে  ধ্রু॒ব -
ম॑ব॒নয॑ত্যা॒ত্মন্নে॒ব  য॒জ্ঞস্যা - [য॒জ্ঞস্য॑ ,
আযু॑ -র্দধাতি ] 7

-ঽঽযু॑ -র্দধাতি  পু॒রস্তা॑ -দু॒ক্থস্যা॑ -ঽব॒নীয॒
ইত্যা॑হুঃ  পু॒রস্তা॒দ্ধ্যাযু॑ষো  ভু॒ঙ্ক্তে
ম॑দ্ধ্য॒তো॑ -ঽব॒নীয॒  ইত্যা॑হুর্মদ্ধ্য॒মেন॒
হ্যাযু॑ষো  ভু॒ঙ্ক্ত  উ॑ত্তরা॒র্ধে॑ -ঽব॒নীয॒
ইত্যা॑হুরুত্ত॒মেন॒  হ্যাযু॑ষো  ভু॒ঙ্ক্তে
বৈ᳚শ্বদে॒ব্যামৃ॒চি  শ॒স্যমা॑নাযা॒মব॑  নযতি
বৈশ্বদে॒ব্যো॑  বৈ  প্র॒জাঃ  প্র॒জাস্বে॒বা -
ঽঽযু॑র্দধাতি  ॥  8 ॥
(ধ্রু॒বস্তস্মা॑  – দে॒ব  য॒জ্ঞস্যৈ  –
কা॒ন্নচ॑ত্বারি॒গ্ ম্॒শচ্চ॑ ) (অ . 2)

য॒জ্ঞেন॒  বৈ  দে॒বা -স্সু॑ব॒র্গং -লোঁ॒কমা॑য॒ -ন্তে॑
-ঽমন্যন্ত  মনু॒ষ্যা॑  নো॒ -ঽন্বাভ॑বিষ্য॒ন্তীতি॒
তে  সং॑ বঁথ্স॒রেণ॑  যোপযি॒ত্বা  সু॑ব॒র্গং -
লোঁ॒কমা॑য॒ -ন্তমৃষ॑য  ঋতুগ্র॒হৈরে॒বানু॒
প্রাজা॑ন॒ন্॒ . যদৃ॑তুগ্র॒হা  গৃ॒হ্যন্তে॑
সুব॒র্গস্য॑  লো॒কস্য॒  প্রজ্ঞা᳚ত্যৈ॒  দ্বাদ॑শ
গৃহ্যন্তে॒  দ্বাদ॑শ॒  মাসা᳚ -স্সং বঁথ্স॒র -স্সং॑ 
বঁথ্স॒রস্য॒  প্রজ্ঞা᳚ত্যৈ  স॒হ  প্র॑থ॒মৌ
গৃ॑হ্যেতে  স॒হোত্ত॒মৌ  তস্মা॒ -দ্দ্বৌদ্বা॑বৃ॒তূ
উ॑ভ॒যতো॑মুখ -মৃতুপা॒ত্র -ম্ভ॑বতি॒  কো  [ম্ভ॑বতি॒
কঃ , হি  ত -দ্বেদ॒ ] 9

হি  ত -দ্বেদ॒  যত॑  ঋতূ॒না -ম্মুখ॑মৃ॒তুনা॒
প্রেষ্যেতি॒  ষ -ট্কৃত্ব॑  আহ॒  ষড্বা  ঋ॒তব॑
ঋ॒তূনে॒ব  প্রী॑ণাত্যৃ॒তুভি॒রিতি॑
চ॒তুশ্চতু॑ষ্পদ  এ॒ব  প॒শূ -ন্প্রী॑ণাতি॒  দ্বিঃ
পুন॑র্ -ঋ॒তুনা॑ -ঽঽহ  দ্বি॒পদ॑  এ॒ব
প্রী॑ণাত্যৃ॒তুনা॒  প্রেষ্যেতি॒  ষ -ট্কৃত্ব॑
আহ॒র্তুভি॒রিতি॑  চ॒তুস্তস্মা॒ -চ্চতু॑ষ্পাদঃ
প॒শব॑  ঋ॒তূনুপ॑  জীবন্তি॒  দ্বিঃ  [দ্বিঃ , পুন॑র্ -
ঋ॒তুনা॑ -ঽঽহ॒ ] 10

পুন॑র্ -ঋ॒তুনা॑ -ঽঽহ॒  তস্মা᳚ -
দ্দ্বি॒পাদ॒শ্চতু॑ষ্পদঃ  প॒শূনুপ॑
জীবন্ত্যৃ॒তুনা॒  প্রেষ্যেতি॒  ষ -ট্কৃত্ব॑
আহ॒র্তুভি॒রিতি॑  চ॒তুর্দ্বিঃ  পুন॑র্ -ঋ॒তুনা॑ -



ঽঽহা॒  ঽঽক্রম॑ণমে॒ব  ত -থ্সেতুং॒ -যঁজ॑মানঃ  কুরুতে
সুব॒র্গস্য॑  লো॒কস্য॒  সম॑ষ্ট্যৈ॒  নান্যো᳚ -
ঽন্যমনু॒  প্রপ॑দ্যেত॒  যদ॒ন্যো᳚ -ঽন্যম॑নু
প্র॒পদ্যে॑ত॒র্তুর্ -ঋ॒তুমনু॒
প্রপ॑দ্যেত॒র্তবো॒  মোহু॑কা -স্স্যুঃ॒  [মোহু॑কা -
স্স্যুঃ , প্রসি॑দ্ধমে॒বা -] 11

প্রসি॑দ্ধমে॒বা -দ্ধ্ব॒র্যু -র্দক্ষি॑ণেন॒
প্রপ॑দ্যতে॒  প্রসি॑দ্ধ -
ম্প্রতিপ্রস্থা॒তোত্ত॑রেণ॒  তস্মা॑ -দাদি॒ত্য -
ষ্ষণ্মা॒সো  দক্ষি॑ণেনৈতি॒  ষডুত্ত॑রেণো -
পযা॒মগৃ॑হীতো -ঽসি  স॒গ্ ম্॒  সর্পো᳚ -ঽস্যগ্ 
ম্হস্প॒ত্যায॒  ত্বেত্যা॒হাস্তি॑  ত্রযোদ॒শো
মাস॒  ইত্যা॑হু॒স্ত -মে॒ব  ত -ত্প্রী॑ণাতি  ॥  12 ॥
(কো  – জী॑বন্তি॒  দ্বিঃ  – স্যু॒  – শ্চতু॑স্ত্রিগ্ 
ম্শচ্চ ) (অ . 3)

সু॒ব॒র্গায॒  বা  এ॒তে  লো॒কায॑  গৃহ্যন্তে॒
যদৃ॑তুগ্র॒হা  জ্যোতি॑ -রিন্দ্রা॒গ্নী
যদৈ᳚ন্দ্রা॒গ্ন -মৃ॑তুপা॒ত্রেণ॑  গৃ॒হ্ণাতি॒
জ্যোতি॑ -রে॒বা -ঽস্মা॑  উ॒পরি॑ষ্টা -দ্দধাতি
সুব॒র্গস্য॑  লো॒কস্যা -ঽনু॑খ্যাত্যা  ওজো॒ভৃতৌ॒
বা  এ॒তৌ  দে॒বানাং॒ -যঁদি॑ন্দ্রা॒গ্নী
যদৈ᳚ন্দ্রা॒গ্নো  গৃ॒হ্যত॒  ওজ॑  এ॒বাব॑  রুন্ধে
বৈশ্বদে॒বগ্ ম্  শু॑ক্রপা॒ত্রেণ॑  গৃহ্ণাতি
বৈশ্বদে॒ব্যো॑  বৈ  প্র॒জা  অ॒সাবা॑দি॒ত্য -
শ্শু॒ক্রো  য -দ্বৈ᳚শ্বদে॒বগ্ ম্  শু॑ক্রপা॒ত্রেণ॑
গৃ॒হ্ণাতি॒  তস্মা॑ -দ॒সা -বা॑দি॒ত্য - [তস্মা॑ -দ॒সা -
বা॑দি॒ত্যঃ , সর্বাঃ᳚ ] 13

-স্সর্বাঃ᳚  প্র॒জাঃ  প্র॒ত্যঙ্ঙুদে॑তি॒  তস্মা॒ -
থ্সর্ব॑  এ॒ব  ম॑ন্যতে॒  মা -ম্প্রত্যুদ॑গা॒দিতি॑
বৈশ্বদে॒বগ্ ম্  শু॑ক্রপা॒ত্রেণ॑  গৃহ্ণাতি
বৈশ্বদে॒ব্যো॑  বৈ  প্র॒জাস্তেজ॑ -শ্শু॒ক্রো  য -
দ্বৈ᳚শ্বদে॒বগ্ ম্  শু॑ক্রপা॒ত্রেণ॑  গৃ॒হ্ণাতি॑
প্র॒জাস্বে॒ব  তেজো॑  দধাতি  ॥  14 ॥
(তস্মা॑দ॒সাবা॑দি॒ত্য  – স্ত্রি॒গ্ ম্॒শচ্চ॑ ) (
অ . 4)

ইন্দ্রো॑  ম॒রুদ্ভি॒ -স্সাং বিঁ॑দ্যেন॒
মাদ্ধ্য॑ন্দিনে॒  সব॑নে  বৃ॒ত্রম॑হ॒ন্॒ .



যন্মাদ্ধ্য॑ন্দিনে॒  সব॑নে  মরুত্ব॒তীযা॑
গৃ॒হ্যন্তে॒  বার্ত্র॑ঘ্না  এ॒ব  তে  যজ॑মানস্য
গৃহ্যন্তে॒  তস্য॑  বৃ॒ত্র -ঞ্জ॒ঘ্নুষ॑  ঋ॒তবো॑ -
ঽমুহ্য॒ন্ থ্স  ঋ॑তুপা॒ত্রেণ॑
মরুত্ব॒তীযা॑নগৃহ্ণা॒ -ত্ততো॒  বৈ  স  ঋ॒তূ -
ন্প্রাজা॑না॒ -দ্যদৃ॑তুপা॒ত্রেণ॑  মরুত্ব॒তীযা॑
গৃ॒হ্যন্ত॑  ঋতূ॒না -ম্প্রজ্ঞা᳚ত্যৈ॒  বজ্রং॒ -বাঁ
এ॒তং -যঁজ॑মানো॒  ভ্রাতৃ॑ব্যায॒  প্র  হ॑রতি॒
যন্ম॑রুত্ব॒তীযা॒  উদে॒ব  প্র॑থ॒মেন॑  [উদে॒ব
প্র॑থ॒মেন॑ , য॒চ্ছ॒তি॒  প্র  হ॑রতি ] 15

যচ্ছতি॒  প্র  হ॑রতি  দ্বি॒তীযে॑ন  স্তৃণু॒তে
তৃ॒তীযে॒না -ঽঽযু॑ধং॒ -বাঁ  এ॒ত -দ্যজ॑মান॒ -স্সগ্গ্ 
স্কু॑রুতে॒  যন্ম॑রুত্ব॒তীযা॒  ধনু॑রে॒ব
প্র॑থ॒মো  জ্যা  দ্বি॒তীয॒  ইষু॑স্তৃ॒তীযঃ॒
প্রত্যে॒ব  প্র॑থ॒মেন॑  ধত্তে॒  বিসৃ॑জতি
দ্বি॒তীযে॑ন॒  বিদ্ধ্য॑তি  তৃ॒তীযে॒নেন্দ্রো॑
বৃ॒ত্রগ্ ম্  হ॒ত্বা  পরা᳚ -ম্পরা॒বত॑ -মগচ্ছ॒ -
দপা॑রাধ॒মিতি॒  মন্য॑মান॒ -স্স  হরি॑তো -ঽভব॒ -থ্স
এ॒তা -ন্ম॑রুত্ব॒তীযা॑ -নাত্ম॒স্পর॑ণা -নপশ্য॒ -
ত্তান॑গৃহ্ণীত  [ ] 16

প্রা॒ণমে॒ব  প্র॑থ॒মেনা᳚ -স্পৃণুতাপা॒ন -
ন্দ্বি॒তীযে॑না॒ -ঽঽত্মান॑ -ন্তৃ॒তীযে॑না -
ঽঽত্ম॒স্পর॑ণা॒  বা  এ॒তে  যজ॑মানস্য  গৃহ্যন্তে॒
যন্ম॑রুত্ব॒তীযাঃ᳚  প্রা॒ণমে॒ব  প্র॑থ॒মেন॑
স্পৃণুতে -ঽপা॒ন -ন্দ্বি॒তীযে॑না॒ -ঽঽত্মান॑ -
ন্তৃ॒তীযে॒নেন্দ্রো॑  বৃ॒ত্রম॑হ॒ -ন্ত -ন্দে॒বা
অ॑ব্রুব -ন্ম॒হান্ . বা  অ॒যম॑ভূ॒দ্যো
বৃ॒ত্রমব॑ধী॒দিতি॒  তন্ম॑হে॒ন্দ্রস্য॑
মহেন্দ্র॒ত্বগ্ ম্  স  এ॒ত -ম্মা॑হে॒ন্দ্র -
মু॑দ্ধা॒র -মুদ॑হরত  বৃ॒ত্রগ্ ম্  হ॒ত্বা -ঽন্যাসু॑
দে॒বতা॒স্ব  ধি॒  যন্মা॑হে॒ন্দ্রো  গৃ॒হ্যত॑
উদ্ধা॒রমে॒ব  তং -যঁজ॑মান॒  উদ্ধ॑রতে॒ -ঽন্যাসু॑
প্র॒জাস্বধি॑  শুক্রপা॒ত্রেণ॑  গৃহ্ণাতি
যজমানদেব॒ত্যো॑  বৈ  মা॑হে॒ন্দ্রস্তেজ॑ -
শ্শু॒ক্রো  যন্মা॑হে॒ন্দ্রগ্ ম্  শু॑ক্রপা॒ত্রেণ॑
গৃ॒হ্ণাতি॒  যজ॑মান  এ॒ব  তেজো॑  দধাতি  ॥  17 ॥
(প্র॒থ॒মেনা॑  – গৃহ্ণীত  – দে॒বতা᳚স্ব॒  –
ষ্টাবিগ্ ম্॑শতিশ্চ ) (অ . 5)



অদি॑তিঃ  পু॒ত্রকা॑মা  সা॒দ্ধ্যেভ্যো॑
দে॒বেভ্যো᳚  ব্রহ্মৌদ॒নম॑পচ॒ -ত্তস্যা॑
উ॒চ্ছেষ॑ণমদদু॒স্ত -ত্প্রা -ঽঽশ্ঞা॒ -থ্সা  রেতো॑ -
ঽধত্ত॒  তস্যৈ॑  চ॒ত্বার॑  আদি॒ত্যা  অ॑জাযন্ত॒  সা
দ্বি॒তীয॑মপচ॒ -থ্সা -ঽম॑ন্যতো॒চ্ছেষ॑ণান্ম
ই॒মে᳚ -ঽজ্ঞত॒  যদগ্রে᳚  প্রাশি॒ষ্যামী॒তো  মে॒
বসী॑যাগ্ ম্সো  জনিষ্যন্ত॒  ইতি॒  সা -ঽগ্রে॒  প্রা -
ঽঽশ্ঞা॒ -থ্সা  রেতো॑ -ঽধত্ত॒  তস্যৈ॒
ব্যৃ॑দ্ধমা॒ণ্ডম॑জাযত॒  সা -ঽঽদি॒ত্যেভ্য॑  এ॒ব  [ ]
18

তৃ॒তীয॑মপচ॒ -দ্ভোগা॑য  ম  ই॒দগ্গ্ 
শ্রা॒ন্তম॒স্ত্বিতি॒  তে᳚ -ঽব্রুব॒ন্  বরং॑ -
বৃঁণামহৈ॒  যো -ঽতো॒  জাযা॑তা  অ॒স্মাক॒গ্ ম্॒  স  একো॑ -
ঽস॒দ্যো᳚ -ঽস্য  প্র॒জাযা॒মৃদ্ধ্যা॑তা  অ॒স্মাক॒ -
ম্ভোগা॑য  ভবা॒দিতি॒  ততো॒  বিব॑স্বানাদি॒ত্যো॑
ঽজাযত॒  তস্য॒  বা  ই॒য -ম্প্র॒জা
যন্ম॑নু॒ষ্যা᳚স্তাস্বেক॑  এ॒বর্ধো  যো  যজ॑তে॒  স
দে॒বানা॒ -ম্ভোগা॑য  ভবতি  দে॒বা  বৈ  য॒জ্ঞা - [
য॒জ্ঞাত্ , রু॒দ্র -ম॒ন্ত -] 19

-দ্রু॒দ্র -ম॒ন্ত -রা॑য॒ন্ -থ্স
আ॑দি॒ত্যান॒ন্বাক্র॑মত॒  তে  দ্বি॑দেব॒ত্যা᳚ -
ন্প্রাপ॑দ্যন্ত॒  তা -ন্ন  প্রতি॒  প্রায॑চ্ছ॒ -
ন্তস্মা॒দপি॒  বদ্ধ্য॒ -ম্প্রপ॑ন্ন॒ -ন্ন  প্রতি॒
প্রয॑চ্ছন্তি॒  তস্মা᳚ -দ্দ্বিদেব॒ত্যে᳚ভ্য
আদি॒ত্যো  নির্গৃ॑হ্যতে॒  যদু॒চ্ছেষ॑ণা॒ -
দজা॑যন্ত॒  তস্মা॑ -দু॒চ্ছেষ॑ণা -দ্গৃহ্যতে
তি॒সৃভি॑র্ -ঋ॒গ্ভির্গৃ॑হ্ণাতি  মা॒তা  পি॒তা
পু॒ত্রস্তদে॒ব  তন্মি॑থু॒ন -মুল্ব॒ -ঙ্গর্ভো॑
জ॒রাযু॒  তদে॒ব  ত - [তদে॒ব  তত্ , মি॒থু॒ন -ম্প॒শবো॒ ] 20

-ন্মি॑থু॒ন -ম্প॒শবো॒  বা  এ॒তে  যদা॑দি॒ত্য
ঊর্গ্দধি॑  দ॒দ্ধ্না  ম॑দ্ধ্য॒ত -
শ্শ্রী॑ণা॒ত্যূর্জ॑মে॒ব  প॑শূ॒না -ম্ম॑দ্ধ্য॒তো
দ॑ধাতি  শৃতাত॒ঙ্ক্যে॑ন  মেদ্ধ্য॒ত্বায॒
তস্মা॑দা॒মা  প॒ক্ব -ন্দু॑হে  প॒শবো॒  বা  এ॒তে
যদা॑দি॒ত্যঃ  প॑রি॒শ্রিত্য॑  গৃহ্ণাতি
প্রতি॒রুদ্ধ্যৈ॒বা -ঽস্মৈ॑  প॒শূ -ন্গৃ॑হ্ণাতি
প॒শবো॒  বা  এ॒তে  যদা॑দি॒ত্য  এ॒ষ  রু॒দ্রো  যদ॒গ্নিঃ
প॑রি॒শ্রিত্য॑  গৃহ্ণাতি  রু॒দ্রাদে॒ব  প॒শূ -ন॒ন্ত -



র্দ॑ধা - [-ন॒ন্ত -র্দ॑ধাতি , এ॒ষ  বৈ ] 21

-ত্যে॒ষ  বৈ  বিব॑স্বানাদি॒ত্যো  যদু॑পাগ্ ম্
শু॒সব॑ন॒ -স্স  এ॒তমে॒ব  সো॑মপী॒থ -ম্পরি॑  শয॒  আ
তৃ॑তীযসব॒না -দ্বিব॑স্ব  আদিত্যৈ॒ষ  তে॑  সোমপী॒থ
ইত্যা॑হ॒  বিব॑স্বন্ত -মে॒বা -ঽঽদি॒ত্যগ্ ম্
সো॑মপী॒থেন॒  সম॑র্ধযতি॒  যা  দি॒ব্যা
বৃষ্টি॒স্তযা᳚  ত্বা  শ্রীণা॒মীতি॒
বৃষ্টি॑কামস্য  শ্রীণীযা॒ -দ্বৃষ্টি॑মে॒বাব॑
রুন্ধে॒  যদি॑  তা॒জ -ক্প্র॒স্কন্দে॒ -দ্বর্ ষু॑কঃ
প॒র্জন্য॑ -স্স্যা॒দ্যদি॑  চি॒রমব॑র্ ষুকো॒  ন
সা॑দয॒ত্যস॑ন্না॒দ্ধি  প্র॒জাঃ  প্র॒জায॑ন্তে॒
নানু॒  বষ॑ -ট্করোতি॒  যদ॑নুবষট্কু॒র্যা –দ্রু॒দ্র -
ম্প্র॒জা  অ॒ন্বব॑সৃজে॒ন্ন  হু॒ত্বান্বী᳚ক্ষেত॒
যদ॒ন্বীক্ষে॑ত॒  চক্ষু॑রস্য  প্র॒মাযু॑কগ্গ্ 
স্যা॒ -ত্তস্মা॒ন্নান্বীক্ষ্যঃ॑  ॥  22 ॥
(এ॒ব  – য॒জ্ঞা  – জ্জ॒রাযু॒  তদে॒ব  তদ॒  –
ন্তর্দ॑ধাতি॒  – ন  – স॒প্তবিগ্ ম্॑শতিশ্চ ) (অ . 6)

অ॒ন্ত॒র্যা॒ম॒পা॒ত্রেণ॑  সাবি॒ত্র -মা᳚গ্রয॒ণা -
দ্গৃ॑হ্ণাতি  প্র॒জাপ॑তি॒র্বা  এ॒ষ  যদা᳚গ্রয॒ণঃ
প্র॒জানা᳚ -ম্প্র॒জন॑নায॒  ন
সা॑দয॒ত্যস॑ন্না॒দ্ধি  প্র॒জাঃ  প্র॒জায॑ন্তে॒
নানু॒  বষ॑ -ট্করোতি॒  যদ॑নুবষট্কু॒র্যা -দ্রু॒দ্র -
ম্প্র॒জা  অ॒ন্বব॑সৃজে -দে॒ষ  বৈ  গা॑য॒ত্রো
দে॒বানাং॒ -যঁ -থ্স॑বি॒তৈষ  গা॑যত্রি॒যৈ  লো॒কে
গৃ॑হ্যতে॒  যদা᳚গ্রয॒ণো  যদ॑ন্তর্যামপা॒ত্রেণ॑
সাবি॒ত্র -মা᳚গ্রয॒ণা -দ্গৃ॒হ্ণাতি॒  স্বা -
দে॒বৈনং॒ -যোঁনে॒ -র্নির্গৃ॑হ্ণাতি॒  বিশ্বে॑  [
বিশ্বে᳚ , দে॒বা -স্তৃ॒তীয॒গ্ ম্॒ ] 23

দে॒বা -স্তৃ॒তীয॒গ্ ম্॒  সব॑ন॒ -ন্নোদ॑যচ্ছ॒ -ন্তে
স॑বি॒তার॑ -ম্প্রাতস্সব॒নভা॑গ॒গ্ ম্॒  সন্ত॑ -
ন্তৃতীযসব॒নম॒ভি  পর্য॑ণয॒ -ন্ততো॒  বৈ  তে
তৃ॒তীয॒গ্ ম্॒  সব॑ন॒ -মুদ॑যচ্ছ॒ন্॒ . য -
ত্তৃ॑তীযসব॒নে  সা॑বি॒ত্রো  গৃ॒হ্যতে॑
তৃ॒তীয॑স্য॒  সব॑ন॒স্যোদ্য॑ত্যৈ  সবিতৃপা॒ত্রেণ॑
বৈশ্বদে॒ব -ঙ্ক॒লশা᳚ -দ্গৃহ্ণাতি  বৈশ্বদে॒ব্যো॑
বৈ  প্র॒জা  বৈ᳚শ্বদে॒বঃ  ক॒লশ॑ -স্সবি॒তা
প্র॑স॒বানা॑মীশে॒  য -থ্স॑বিতৃপা॒ত্রেণ॑
বৈশ্বদে॒ব -ঙ্ক॒লশা᳚ -দ্গৃ॒হ্ণাতি॑



সবি॒তৃপ্র॑সূত  এ॒বাস্মৈ᳚  প্র॒জাঃ  প্র  [প্র॒জাঃ
প্র , জ॒ন॒য॒তি॒  সোমে॒  সোম॑ম॒ভি ] 24

জ॑নযতি॒  সোমে॒  সোম॑ম॒ভি  গৃ॑হ্ণাতি॒  রেত॑  এ॒ব  ত -
দ্দ॑ধাতি  সু॒শর্মা॑ -ঽসি  সুপ্রতিষ্ঠা॒ন  ইত্যা॑হ॒
সোমে॒  হি  সোম॑মভিগৃ॒হ্ণাতি॒  প্রতি॑ষ্ঠিত্যা
এ॒তস্মি॒ন্  বা  অপি॒  গ্রহে॑  মনু॒ষ্যে᳚ভ্যো
দে॒বেভ্যঃ॑  পি॒তৃভ্যঃ॑  ক্রিযতে  সু॒শর্মা॑ -ঽসি
সুপ্রতিষ্ঠা॒ন  ইত্যা॑হ  মনু॒ষ্যে᳚ভ্য  এ॒বৈতেন॑
করোতি  বৃ॒হদিত্যা॑হ  দে॒বেভ্য॑  এ॒বৈতেন॑  করোতি॒
নম॒  ইত্যা॑হ  পি॒তৃভ্য॑  এ॒বৈতেন॑  করোত্যে॒
তাব॑তী॒  র্বৈ  দে॒বতা॒স্তাভ্য॑  এ॒বৈন॒গ্ ম্॒
সর্বা᳚ভ্যো  গৃহ্ণাত্যে॒ষ  তে॒
যোনি॒র্বিশ্বে᳚ভ্যস্ত্বা  দে॒বেভ্য॒  ইত্যা॑হ
বৈশ্বদে॒বো  হ্যে॑ষঃ  ॥  25 ॥
(বিশ্বে॒  – প্র  – পি॒তৃভ্য॑  এ॒বৈতেন॑  করো॒ত্যে  –
কা॒ন্নবিগ্ ম্॑শ॒তিশ্চ॑ ) (অ . 7)

প্রা॒ণো  বা  এ॒ষ  যদু॑পা॒গ্ ম্॒শু -র্যদু॑পাগ্ 
ম্শুপা॒ত্রেণ॑  প্রথ॒মশ্চো᳚ত্ত॒মশ্চ॒  গ্রহৌ॑
গৃ॒হ্যেতে᳚  প্রা॒ণমে॒বানু॑  প্র॒যন্তি॑
প্রা॒ণমনূদ্য॑ন্তি  প্র॒জাপ॑তি॒র্বা  এ॒ষ
যদা᳚গ্রয॒ণঃ  প্রা॒ণ  উ॑পা॒গ্ ম্॒শুঃ  পত্নীঃ᳚
প্র॒জাঃ  প্র  জ॑নযন্তি॒  যদু॑পাগ্ ম্শুপা॒ত্রেণ॑
পাত্নীব॒তমা᳚গ্রয॒ণা -দ্গৃ॒হ্ণাতি॑  প্র॒জানা᳚ -
ম্প্র॒জন॑নায॒  তস্মা᳚ -ত্প্রা॒ণ -ম্প্র॒জা  অনু॒
প্র  জা॑যন্তে  দে॒বা  বা  ই॒ত  ই॑তঃ॒  পত্নী᳚ -
স্সুব॒র্গং - [পত্নী᳚ -স্সুব॒র্গম্ , লো॒ক -ম॑জিগাগ্ 
ম্স॒ -ন্তে ] 26

-লোঁ॒ক -ম॑জিগাগ্ ম্স॒ -ন্তে  সু॑ব॒র্গং -লোঁ॒ক -ন্ন
প্রাজা॑ন॒ -ন্ত  এ॒ত -ম্পা᳚ত্নীব॒তম॑পশ্য॒ -
ন্তম॑গৃহ্ণত॒  ততো॒  বৈ  তে  সু॑ব॒র্গং -লোঁ॒ক -
ম্প্রাজা॑ন॒ন্॒ . য -ত্পা᳚ত্নীব॒তো  গৃ॒হ্যতে॑
সুব॒র্গস্য॑  লো॒কস্য॒  প্রজ্ঞা᳚ত্যৈ॒  স  সোমো॒
নাতি॑ষ্ঠত  স্ত্রী॒ভ্যো  গৃ॒হ্যমা॑ণ॒স্ত -ঙ্ঘৃ॒তং -
বঁজ্র॑ -ঙ্কৃ॒ত্বা -ঽঘ্ন॒ -ন্ত -ন্নিরি॑ন্দ্রিয -
ম্ভূ॒তম॑গৃহ্ণ॒ -ন্তস্মা॒ -থ্স্ত্রিযো॒
নিরি॑ন্দ্রিযা॒  অদা॑যাদী॒রপি॑  পা॒পা -ত্পু॒গ্ 
ম্॒স  উপ॑স্তিতরং - [উপ॑স্তিতরম্ , ব॒দ॒ন্তি॒  য -
দ্ঘৃ॒তেন॑ ] 27



-বঁদন্তি॒  য -দ্ঘৃ॒তেন॑  পাত্নীব॒তগ্গ্  শ্রী॒ণাতি॒
বজ্রে॑ণৈ॒বৈনং॒ -বঁশে॑  কৃ॒ত্বা  গৃ॑হ্ণা -
ত্যুপযা॒মগৃ॑হীতো॒ -ঽসীত্যা॑হে॒যং -বাঁ  উ॑পযা॒ম -
স্তস্মা॑দি॒মা -ম্প্র॒জা  অনু॒  প্র  জা॑যন্তে॒
বৃহ॒স্পতি॑সুতস্য  ত॒  ইত্যা॑হ॒  ব্রহ্ম॒  বৈ
দে॒বানা॒ -ম্বৃহ॒স্পতি॒ -র্ব্রহ্ম॑ণৈ॒বাস্মৈ᳚
প্র॒জাঃ  প্র  জ॑নযতীন্দো॒  ইত্যা॑হ॒  রেতো॒  বা
ইন্দূ॒  রেত॑  এ॒ব  ত -দ্দ॑ধাতীন্দ্রিযাব॒  ই - [ইতি॑ ,
আ॒হ॒  প্র॒জা ] 28

-ত্যা॑হ  প্র॒জা  বা  ই॑ন্দ্রি॒য -ম্প্র॒জা
এ॒বাস্মৈ॒  প্র  জ॑নয॒ত্যগ্না (3)
ইত্যা॑হা॒গ্নির্বৈ  রে॑তো॒ধাঃ  পত্নী॑ব॒  ইত্যা॑হ
মিথুন॒ত্বায॑  স॒জূর্দে॒বেন॒  ত্বষ্ট্রা॒  সোম॑ -
ম্পি॒বেত্যা॑হ॒  ত্বষ্টা॒  বৈ  প॑শূ॒না -
ম্মি॑থু॒নানাগ্ ম্॑  রূপ॒কৃ -দ্রূ॒পমে॒ব  প॒শুষু॑
দধাতি  দে॒বা  বৈ  ত্বষ্টা॑রমজিঘাগ্ ম্স॒ন্ -থ্স
পত্নীঃ॒  প্রাপ॑দ্যত॒  ত -ন্ন  প্রতি॒  প্রা -ঽয॑চ্ছ॒ -
ন্তস্মা॒দপি॒  [প্রা -ঽয॑চ্ছ॒ -ন্তস্মা॒দপি॑ ,
বদ্ধ্য॒ -ম্প্রপ॑ন্ন॒ -] 29

বদ্ধ্য॒ -ম্প্রপ॑ন্ন॒ -ন্ন  প্রতি॒  প্রয॑চ্ছন্তি॒
তস্মা᳚ -ত্পাত্নীব॒তে  ত্বষ্ট্রে -ঽপি॑  গৃহ্যতে॒  ন
সা॑দয॒ত্যস॑ন্না॒দ্ধি  প্র॒জাঃ  প্র॒জায॑ন্তে॒
নানু॒  বষ॑ -ট্করোতি॒  যদ॑নুবষ -ট্কু॒র্যা -দ্রু॒দ্র -
ম্প্র॒জা  অ॒ন্বব॑সৃজে॒ -দ্যন্না -
ঽনু॑বষট্কু॒র্যা -দশা᳚ন্ত -ম॒গ্নী -থ্সোম॑ -
ম্ভক্ষযে -দুপা॒গ্॒শ্বনু॒  বষ॑ -ট্করোতি॒  ন  রু॒দ্র -
ম্প্র॒জা  অ॑ন্ববসৃ॒জতি॑  শা॒ন্তম॒গ্নী -থ্সোম॑ -
ম্ভক্ষয॒ত্যগ্নী॒ -ন্নেষ্টু॑ -রু॒পস্থ॒মা  সী॑দ॒  [
সী॑দ , নেষ্টঃ॒  পত্নী॑ -] 30

নেষ্টঃ॒  পত্নী॑ -মু॒দান॒যেত্যা॑হা॒ -গ্নীদে॒ব
নেষ্ট॑রি॒  রেতো॒  দধা॑তি॒  নেষ্টা॒  পত্নি॑যামু -
দ্গা॒ত্রা  স -ঙ্খ্যা॑পযতি  প্র॒জাপ॑তি॒র্বা  এ॒ষ
যদু॑দ্গা॒তা  প্র॒জানা᳚ -ম্প্র॒জন॑নাযা॒প  উপ॒  প্র
ব॑র্তযতি॒  রেত॑  এ॒ব  ত -থ্সি॑ঞ্চত্যূ॒রুণোপ॒  প্র
ব॑র্তযত্যূ॒রুণা॒  হি  রেত॑ -স্সি॒চ্যতে॑  নগ্ন॒ -
ঙ্কৃত্যো॒ -রুমুপ॒  প্র  ব॑র্তযতি  য॒দা  হি  ন॒গ্ন
ঊ॒রুর্ভব॒ত্যথ॑  মিথু॒নী  ভ॑ব॒তো -ঽথ॒  রেত॑ -
স্সিচ্য॒তে -ঽথ॑  প্র॒জাঃ  প্র  জা॑যন্তে  ॥  31 ॥



(পত্নী᳚ -স্সুব॒র্গ  – মুপ॑স্তিতর  –
মিন্দ্রিযাব॒  ইত্য  – পি॑  – সীদ  – মিথু॒ন্য॑  –
ষ্টৌ  চ॑ ) (অ . 8)

ইন্দ্রো॑  বৃ॒ত্রম॑হ॒ -ন্তস্য॑  শীর্ ষকপা॒ল -
মুদৌ᳚ব্জ॒ -থ্স  দ্রো॑ণকল॒শো॑ -ঽভব॒ -ত্তস্মা॒ -
থ্সোম॒ -স্সম॑স্রব॒ -থ্স  হা॑রিযোজ॒নো॑ -ঽভব॒ -ত্তং -
ব্যঁ॑চিকিথ্স -জ্জু॒হবা॒নী (3) মা  হৌ॒ষা (3)-মিতি॒  সো॑ -
ঽমন্যত॒  যদ্ধো॒ষ্যাম্যা॒মগ্ ম্  হো᳚ষ্যামি॒  যন্ন
হো॒ষ্যামি॑  যজ্ঞবেশ॒স -ঙ্ক॑রিষ্যা॒মীতি॒
তম॑দ্ধ্রিযত॒  হোতু॒গ্ ম্॒  সো᳚ -ঽগ্নি -র॑ব্রবী॒ন্ন
ময্যা॒মগ্ ম্  হো᳚ষ্য॒সীতি॒  ত -ন্ধা॒নাভি॑ -
রশ্রীণা॒ - [-রশ্রীণাত্ , তগ্ ম্  শৃ॒ত -] 32

-ত্তগ্ ম্  শৃ॒ত -ম্ভূ॒ত -ম॑জুহো॒দ্য -দ্ধা॒নাভি॑র্ -
হারিযোজ॒নগ্গ্  শ্রী॒ণাতি॑  শৃত॒ত্বায॑  শৃ॒ত -
মে॒বৈন॑ -ম্ভূ॒ত -ঞ্জু॑হোতি  ব॒হ্বীভি॑ -
শ্শ্রীণাত্যে॒তাব॑তী -রে॒বাস্যা॒ -মুষ্মি॑ -
ল্লোঁ॒কে  কা॑ম॒দুঘা॑  ভব॒ন্ত্যথো॒
খল্বা॑হুরে॒তা  বা  ইন্দ্র॑স্য॒  পৃশ্ঞ॑যঃ
কাম॒দুঘা॒  যদ্ধা॑রিযোজ॒নীরিতি॒  তস্মা᳚ -
দ্ব॒হ্বীভি॑ -শ্শ্রীণীযাদৃখ্সা॒মে  বা
ইন্দ্র॑স্য॒  হরী॑  সোম॒পানৌ॒  তযোঃ᳚  পরি॒ধয॑
আ॒ধানং॒ -যঁদপ্র॑হৃত্য  পরি॒ধী -ঞ্জু॑হু॒যা -
দ॒ন্তরা॑ধানাভ্যা - [-দ॒ন্তরা॑ধানাভ্যাম্ , ঘা॒স -
ম্প্র ] 33

-ঙ্ঘা॒স -ম্প্র  য॑চ্ছে -ত্প্র॒হৃত্য॑
পরি॒ধীঞ্জু॑হোতি॒  নিরা॑ধানাভ্যা -মে॒ব  ঘা॒স -
ম্প্র  য॑চ্ছত্যুন্নে॒তা  জু॑হোতি  যা॒তযা॑মেব॒
হ্যে॑তর্ হ্য॑দ্ধ্ব॒র্যু -স্স্ব॒গাকৃ॑তো॒  য -
দ॑দ্ধ্ব॒র্যু -র্জু॑হু॒যা -দ্যথা॒  বিমু॑ক্ত॒ -
ম্পুন॑র্যু॒নক্তি॑  তা॒দৃগে॒ব  তচ্ছী॒র্॒ষ -
ন্ন॑ধিনি॒ধায॑  জুহোতি  শীর্ ষ॒তো  হি  স  স॒মভ॑ব -
দ্বি॒ক্রম্য॑  জুহোতি  বি॒ক্রম্য॒  হীন্দ্রো॑
বৃ॒ত্রমহ॒ন্ -থ্সমৃ॑দ্ধ্যৈ  প॒শবো॒  বৈ
হা॑রিযোজ॒নীর্য -থ্স॑ভি॒ন্ন্দ্যা -দল্পা॑  [-
দল্পাঃ᳚ , এ॒ন॒ -ম্প॒শবো॑ ] 34

এন -ম্প॒শবো॑  ভু॒ঞ্জন্ত॒  উপ॑তিষ্ঠের॒ন্॒ . যন্ন
স॑ভি॒ন্ন্দ্যা -দ্ব॒হব॑  এন -ম্প॒শবো -ঽভু॑ঞ্জন্ত॒



উপ॑  তিষ্ঠের॒ -ন্মন॑সা॒  স -ম্বা॑ধত  উ॒ভয॑ -ঙ্করোতি
ব॒হব॑  এ॒বৈন॑ -ম্প॒শবো॑  ভু॒ঞ্জন্ত॒  উপ॑  তিষ্ঠন্ত
উন্নে॒তর্যু॑পহ॒ব -মি॑চ্ছন্তে॒  য  এ॒ব  তত্র॑
সোমপী॒থস্ত -মে॒বাব॑  রুন্ধত  উত্তরবে॒দ্যা -
ন্নিব॑পতি  প॒শবো॒  বা  উ॑ত্তরবে॒দিঃ  প॒শবো॑
হারিযোজ॒নীঃ  প॒শুষ্বে॒ব  প॒শূ -ন্প্রতি॑
ষ্ঠাপযন্তি  ॥  35 ॥
(অ॒শ্রী॒ণা॒  – দ॒ন্তরা॑ধানাভ্যা॒  – মল্পাঃ᳚  –
স্থাপযন্তি ) (অ . 9)

গ্রহা॒ন্॒ . বা  অনু॑  প্র॒জাঃ  প॒শবঃ॒  প্র  জা॑যন্ত
উপাগ্ শ্বন্তর্যা॒ -মাব॑জা॒বয॑ -
শ্শু॒ক্রাম॒ন্থিনৌ॒  পুরু॑ষা  ঋতুগ্র॒হা -নেক॑শফা
আদিত্যগ্র॒হ -ঙ্গাব॑  আদিত্যগ্র॒হো
ভূযি॑ষ্ঠাভির্ -ঋ॒গ্ভির্গৃ॑হ্যতে॒  তস্মা॒ -
দ্গাবঃ॑  পশূ॒না -ম্ভূযি॑ষ্ঠা॒  য -ত্ত্রিরু॑পা॒গ্ 
ম্॒  শুগ্ ম্  হস্তে॑ন  বিগৃ॒হ্ণাতি॒  তস্মা॒ -দ্দ্বৌ
ত্রীন॒জা  জ॒নয॒ত্যথাব॑যো॒  ভূয॑সীঃ  পি॒তা  বা  এ॒ষ
যদা᳚গ্রয॒ণঃ  পু॒ত্রঃ  ক॒লশো॒  যদা᳚গ্রয॒ণ
উ॑প॒দস্যে᳚ -ত্ক॒লশা᳚ -দ্গৃহ্ণীযা॒ -দ্যথা॑  পি॒তা  [ ]
36

পু॒ত্র -ঙ্ক্ষি॒ত  উ॑প॒ধাব॑তি  তা॒দৃগে॒ব  তদ্য -
ত্ক॒লশ॑  উপ॒দস্যে॑ -দাগ্রয॒ণা -দ্গৃ॑হ্ণীযা॒ -
দ্যথা॑  পু॒ত্রঃ  পি॒তর॑ -ঙ্ক্ষি॒ত  উ॑প॒ধাব॑তি
তা॒দৃগে॒ব  তদা॒ত্মা  বা  এ॒ষ  য॒জ্ঞস্য॒
যদা᳚গ্রয॒ণো  যদ্গ্রহো॑  বা  ক॒লশো॑  বোপ॒দস্যে॑ -
দাগ্রয॒ণা -দ্গৃ॑হ্ণীযাদা॒ত্মন॑  এ॒বাধি॑  য॒জ্ঞ -
ন্নিষ্ক॑রো॒ত্যবি॑জ্ঞাতো॒  বা  এ॒ষ  গৃ॑হ্যতে॒
যদা᳚গ্রয॒ণ -স্স্থা॒ল্যা  গৃ॒হ্ণাতি॑  বায॒ব্যে॑ন
জুহোতি॒  তস্মা॒ - [তস্মা᳚ত্ , গর্ভে॒ণা  ঽবি॑জ্ঞাতেন ]
37

-দ্গর্ভে॒ণা  ঽবি॑জ্ঞাতেন  ব্রহ্ম॒হা  ঽব॑ভৃ॒থমব॑
যন্তি॒  পরা᳚  স্থা॒লীরস্য॒ন্ত্যু -
দ্বা॑য॒ব্যা॑নি  হরন্তি॒  তস্মা॒ -থ্স্ত্রিয॑ -
ঞ্জা॒তা -ম্পরা᳚ -ঽস্য॒ন্ত্যু -ত্পুমাগ্ ম্॑  সগ্ ম্
হরন্তি॒  য -ত্পু॑রো॒রুচ॒মাহ॒  যথা॒  বস্য॑স  আ॒হর॑তি
তা॒দৃগে॒ব  ত -দ্য -দ্গ্রহ॑ -ঙ্গৃ॒হ্ণাতি॒  যথা॒
বস্য॑স  আ॒হৃত্য॒  প্রা -ঽঽহ॑  তা॒দৃগে॒ব  ত -দ্য -
থ্সা॒দয॑তি॒  যথা॒  বস্য॑স  উপনি॒ধাযা॑ -প॒ক্রাম॑তি



তা॒দৃগে॒ব  ত -দ্য  দ্বৈ  য॒জ্ঞস্য॒  সাম্না॒  যজু॑ষা
ক্রি॒যতে॑  শিথি॒ল -ন্ত -দ্যদৃ॒চা  ত -দ্দৃ॒ঢ -
ম্পু॒রস্তা॑দুপযামা॒  যজু॑ষা  গৃহ্যন্ত
উ॒পরি॑ষ্টা -দুপযামা  ঋ॒চা  য॒জ্ঞস্য॒  ধৃত্যৈ᳚  ॥  38 ॥
(যথা॑  পি॒তা -তস্মা॑ -দপ॒ক্রাম॑তি  তা॒দৃগে॒ব  ত -
দ্য -দ॒ষ্টা  দ॑শ  চ ) (অ . 10)

প্রান্যানি॒  পাত্রা॑ণি  যু॒জ্যন্তে॒  নান্যানি॒
যানি॑  পরা॒চীনা॑নি  প্রযু॒জ্যন্তে॒ -ঽমুমে॒ব
তৈর্লো॒কম॒ভি  জ॑যতি॒  পরা॑ঙিব॒  হ্য॑সৌ  লো॒কো
যানি॒  পুনঃ॑  প্রযু॒জ্যন্ত॑  ই॒মমে॒ব
তৈর্লো॒কম॒ভি  জ॑যতি॒  পুনঃ॑পুন -রিব॒  হ্য॑যং -
লোঁ॒কঃ  প্রান্যানি॒  পাত্রা॑ণি  যু॒জ্যন্তে॒
নান্যানি॒  যানি॑  পরা॒চীনা॑নি  প্রযু॒জ্যন্তে॒
তান্যন্বোষ॑ধযঃ॒  পরা॑  ভবন্তি॒  যানি॒  পুনঃ॑  [
পুনঃ॑ , প্র॒যু॒জ্যন্তে॒ ] 39

প্রযু॒জ্যন্তে॒  তান্যন্বোষ॑ধযঃ॒  পুন॒রা
ভ॑বন্তি॒  প্রান্যানি॒  পাত্রা॑ণি  যু॒জ্যন্তে॒
নান্যানি॒  যানি॑  পরা॒চীনা॑নি  প্রযু॒জ্যন্তে॒
তান্যন্বা॑র॒ণ্যাঃ  প॒শবো -ঽর॑ণ্য॒ -মপ॑  যন্তি॒
যানি॒  পুনঃ॑  প্রযু॒জ্যন্তে॒  তান্যনু॑
গ্রা॒ম্যাঃ  প॒শবো॒  গ্রাম॑ -মু॒পাব॑যন্তি॒  যো  বৈ
গ্রহা॑ণা -ন্নি॒দানং॒ -বেঁদ॑  নি॒দান॑বা -
ন্ভব॒ত্যাজ্য॒ -মিত্যু॒ক্থ -ন্তদ্বৈ  গ্রহা॑ণা -
ন্নি॒দানং॒ -যঁদু॑পা॒গ্ ম্॒শু  শগ্ ম্স॑তি॒  ত - [শগ্ 
ম্স॑তি॒  তত্ , উ॒পা॒গ্ শ্ব॒ন্ত॒র্যা॒মযো॒ -] 40

-দু॑পাগ্ শ্বন্তর্যা॒মযো॒ -র্যদু॒চ্চৈ -
স্তদিত॑রেষা॒ -ঙ্গ্রহা॑ণামে॒তদ্বৈ  গ্রহা॑ণা -
ন্নি॒দানং॒ -যঁ  এ॒বং -বেঁদ॑  নি॒দান॑বা -ন্ভবতি॒  যো
বৈ  গ্রহা॑ণা -ম্মিথু॒নং -বেঁদ॒  প্র  প্র॒জযা॑
প॒শুভি॑ -র্মিথু॒নৈ -র্জা॑যতে  স্থা॒লীভি॑ -র॒ন্যে
গ্রহা॑  গৃ॒হ্যন্তে॑  বায॒ব্যৈ॑ -র॒ন্য  এ॒তদ্বৈ
গ্রহা॑ণা -ম্মিথু॒নং -যঁ  এ॒বং -বেঁদ॒  প্র  প্র॒জযা॑
প॒শুভি॑ -র্মিথু॒নৈ -র্জা॑যত॒  ইন্দ্র॒স্ত্বষ্টু॒ -
স্সোম॑ -মভী॒ষহা॑ -ঽপিব॒ -থ্স  বিষ্ব॒ - [বিষ্বঙ্ঙ্॑ ,
ব্যা᳚র্চ্ছ॒ -থ্স ] 41

ঙ্ব্যা᳚র্চ্ছ॒ -থ্স  আ॒ত্মন্না॒রম॑ণ॒ -
ন্নাবি॑ন্দ॒ -থ্স  এ॒তা -ন॑নুসব॒ন -



ম্পু॑রো॒ডাশা॑নপশ্য॒ -ত্তা -ন্নির॑বপ॒ -ত্তৈর্বৈ  স
আ॒ত্মন্না॒রম॑ণ -মকুরুত॒  তস্মা॑ -দনুসব॒ন -
ম্পু॑রো॒ডাশা॒  নিরু॑প্যন্তে॒  তস্মা॑ -দনুসব॒ন -
ম্পু॑রো॒ডাশা॑না॒ -ম্প্রা -ঽশ্ঞী॑যাদা॒ত্ম -
ন্নে॒বা -ঽঽরম॑ণ -ঙ্কুরুতে॒  নৈন॒গ্ ম্॒  সোমো -ঽতি॑
পবতে  ব্রহ্মবা॒দিনো॑  বদন্তি॒  নর্চা  ন  যজু॑ষা
প॒ঙ্ক্তি -রা᳚প্য॒তে -ঽথ॒  কিং  যঁ॒জ্ঞস্য॑
পাঙ্ক্ত॒ত্বমিতি॑  ধা॒নাঃ  ক॑র॒ম্ভঃ  প॑রিবা॒পঃ
পু॑রো॒ডাশঃ॑  পয॒স্যা॑  তেন॑  প॒ঙ্ক্তি -রা᳚প্যতে॒  ত
-দ্য॒জ্ঞস্য॑  পাঙ্ক্ত॒ত্বম্  ॥  42 ॥
(ভ॒ব॒ন্তি॒  যানি॒  পুনঃ॒  – শগ্ ম্স॑তি॒  ত  –
দ্বিষ্বং॒  – কিং  – চতু॑র্দশ  চ ) (অ . 11)

(ইন্দ্রো॑  বৃ॒ত্রায - ঽঽযু॒র্বে  – য॒জ্ঞেন॑  –
সুব॒র্গা  – যেন্দ্রো॑  ম॒রুদ্ভি॒  – রদি॑তি  –
রন্তর্যামপা॒ত্রেণ॑  – প্রা॒ণ  উ॑পাগ্ ম্শু  পা॒ত্রে
– ণেন্দ্রো॑  বৃ॒ত্রম॑হ॒ -ন্তস্য॒  – গ্রহা॒ন্  –
প্রান্যা  – ন্যেকা॑দশ )

(ইন্দ্রো॑  বৃ॒ত্রায॒  – পুন॑র্ -ঋ॒তুনা॑ -ঽঽহ  – মিথু॒ন
-ম্প॒শবো॒  – নেষ্টঃ॒  পত্নী॑  – মুপাগ্ 
শ্বন্তর্যা॒মযো॒  – দ্বিচ॑ত্বারিগ্ ম্শত্ )

(ইন্দ্রো॑  বৃ॒ত্রায॑ , পাঙ্ক্ত॒ত্বম্ )

॥  হরিঃ॑  ওম্  ॥

॥  কৃষ্ণ  যজুর্বেদীয  তৈত্তিরীয  সংহিতাযাং
ষষ্ঠকাণ্ডে  পঞ্চমঃ  প্রশ্ন -স্সমাপ্তঃ  ॥

